
Dikjarazzjoni bil-miktub, sont l-Artikolu 136 tar-Regoli ta' Proċedura, dwar is-saħħa 
elettronika1

1. Is-saħħa elettronika (eHealth) għandha potenzjal li tagħti forma ġdida lis-servizzi tas-
saħħa fl-UE u tagħmilhom aktar effiċjenti f'kull rigward. Ittejjeb is-servizzi għaċ-ċittadini, 
tnaqqas il-kostijiet assoċjati u d-drittijiet operattivi, tiġġenera ffrankar konsiderevoli għas-
sistemi nazzjonali tal-assistenza tas-saħħa u tippermetti politiki deċentralizzati fil-qasam 
tal-assistenza tas-saħħa.

2. L-ewwel u qabel kollox is-saħħa elettronika hija strument mediku avvanzat li jgħaqqad it-
tekniki innovattivi tal-ICTs applikabbli f'bosta oqsma, fosthom dak mediku, xjentifiku u 
teknoloġiku.

3. Madankollu, minħabba disparitajiet bejn l-Istati Membri f'termini ta' investimenti, il-Pjan 
ta' Azzjoni dwar is-Saħħa elettronika 2012-2020 ma ssarrafx fl-adozzjoni tas-saħħa 
elettronika fl-UE kollha. L-Italja, ngħidu aħna, għas-saħħa elettronika, tonfoq 
EUR 21 għal kull ċittadin filwaqt li d-Danimarka tinvesti EUR 70 għal kull ċittadin.

4. Għaldaqstant il-Kummissjoni hija mistiedna tieħu l-provvedimenti neċessarji, 
f'kooperazzjoni mal-Istati Membri, biex tqarreb dan id-distakk fl-investimenti diġitali. Il-
Kummissjoni hija wkoll mistiedna tiffaċilita l-kooperazzjoni bejn l-Istati Membri fil-
qasam tas-saħħa elettronika kif ukoll il-kondiviżjoni tal-esperjenzi, tal-konoxxenzi u tal-
prattiki tajba tagħhom. Il-Kummissjoni, f'kooperazzjoni mal-Istati Membri, għandha wkoll 
tmexxi kampanji ta' sensibilizzazzjoni dwar is-saħħa elettronika, b'kont meħud tad-
disparitajiet soċjali u territorjali.

5. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


